
	Նախագիծը բխում է ՀՀ կառավարության 03.03.2021թ. N 281-Լ որոշմամբ հաստատված Հայաստանի Հանրապետության հողօգտագործողներին մատչելի գներով ազոտական, ֆոսֆորական և կալիումական պարարտանյութերի ձեռքբերման աջակցության ծրագրից, և նախատեսվում է ՀՀ էկոնոմիկայի նախարարությանը ՀՀ 2022թ. պետական բյուջեով նախատեսված ՀՀ կառավարության պահուստային ֆոնդից առաջին կիսամյակում հատկացնել 990.0 մլն դրամ՝ ազոտական պարարտանյութի փաստացի ներկրված քանակի դիմաց:
Այս կապակցությամբ հարկ է նշել, որ Նախագծի ընդունումը կհանգեցնի «ՀՀ 2022 թվականի պետական բյուջեի մասին» օրենքով նախատեսված «ՀՀ կառավարության պահուստային ֆոնդ» ծախսային ծրագրի գծով 1-ին կիսամյակի համար նախատեսված ճշտված չափաքանակի գերազանցմանը: Ուստի առաջարկում ենք պահուստային ֆոնդից նշված գումարի հատկացման հարցը քննարկել և որոշում ընդունել համապատասխան նախարարական կոմիտեում՝ հաշվի առնելով առկա առաջնահերթությունները:
Միաժամանակ հայտնում ենք, որ ֆինանսատնտեսական նախարարական կոմիտեի 06.04.2022թ. նիստի N ԿԱ/96-2022 արձանագրության 9-րդ կետով որոշվել է պարարտանյութի գնի սուբսիդավորման համար անհաժեշտ գումարի հատկացման նախագծերը մշակելիս հիմք ընդունել Պետական եկամուտների կոմիտեի կողմից տրամադրվելիք մաքսային սահմանում փաստացի հայտարարագրված և ՀՀ ներմուծված խմբաքանակի ծավալը:
Այս կապակցությամբ հարկ է նշել, որ Նախագծի հիմնավորման համաձայն Պետական եկամուտների կոմիտեից 26.05.2022թ. դրությամբ ստացված օպերատիվ տվյալների համաձայն ներկրվել է շուրջ 15000 տոննա գյուղատնտեսական նշանակության պարարտանյութ: Հաշվի առնելով այն հանգամանքը, որ ՀՀ կառավարության 15.04.2022թ. N 512-Ն որոշմամբ հատկացվել է 972.0 մլն դրամ՝ 5400 տոննա պարարտանյութի գնի սուբսիդավորում իրականացնելու համար, իսկ ՀՀ կառավարության 26.05.2022թ. N 762-Ն  որոշմամբ հատկացվել է 990.0 մլն դրամ՝ 5500 տոննա պարարտանյութի գնի սուբսիդավորում իրականացնելու համար, ուստի լրացուցիչ բացահայտման կարիք ունի Նախագծով ևս 5500 տոննա նախատեսելու հանգամանքը, քանի որ արդյունքում շահառուներին հատկացված պարարտանյութի ամբողջ քանակը կկազմի 16400 տոննա: 
	Չի ընդունվել։
Նախագիծը լրամշակվել է համաձայն ՀՀ փոխվարչապետ Համբարձում Մաթևոսյանի մոտ սույն թվականի հունի 24-ին կայացած քննարկման արդյունքում ձեռք բերված պայմանավորվածության, որ Նախագիծը հաստատման ներկայացնել պահանջվող ամբողջ պարարտանյութի քանակով։




